
OIARTZUNGO
UDALA

Espedientearen kodea: 20260N180001
Espedientearen gaia: Oiartzungo Onura Publikoa duen 2.063.2 Martuzunegi mendiko 65,47 eta 63
unaden zatitan dauden egurren ustiaketa esleitzeko lehiaketa. Justifikazio Memoria.

TXOSTENA

2026 urtean egur-ustiaketa egingo da Oiartzungo Herri Onurako mendi batean. Hau da esleituko den
lotea:

2.063.3 Martuzunegi Herri Onurako Mendiko 65,47 eta 63 unadetan hainbat urtetan egindako
landaketen ondorioz sortutako basoak dira.

Azkenen urte hauetako haizeteak gero eta zuhaitz erorketa gehiago sortzen dituzte. Oiartzungo Herri
Onurako mendiak erabilera handiko gune naturalak.

Zuhaitz eta adar erorketa horiek arrisku egoerak sortzen dituzte, baita ere, eragozpenak eta mozketak
inguru horretako herri-bideetan.

Beste aldetik, espezie hau (Quercus Rubra) oso ondo egokitu da eta gaitasun haundia du birsortzeko bai
hazitik baita zepatik ere.

Unada horietan dauden haritz amerikarrak mozteko gutxieneko adina eta diametroak dituzte.

Arrazoi guzti hauengatik egokia ikusten da aipatutako unadetan haritz amerikarrak moztea.

Behin zuhaitzak moztuta asmoa bertako espeziekin landatzea da.

Oiartzun udalerriko 2.063.3 Martuzunegi Herri Onurako mendiko unada honen egur-ustiaketa arautuko
duen Plegu Teknikoen agiria Gipuzkoako Foru Aldundiko Mendiak eta Habitatak Kudeatzeko
zerbitzuak egin du. Ondorengoak dira ezaugarri nagusienak:

65,47 eta 63. unada

e Espezieak: Quercus Rubra (haritz amerikarra)
Zuhaitz kopurua: 580 haritz amerikarra.
Moztu behar den azalera: 5,00 hektarea.
Bolumenaren estimazioa: 1.095,78 m?® haritz amerikarra.
Enkantearen oinarrizko prezioa: 23.595 € (%21eko BEZa barne).
Egiteko epea: 2027eko martxoaren 31a

Baldintza Teknikoen Agirian nahikoa xehetasun eta bermerekin zehazten dira egur-ustiaketari
dagozkion lanak eta baldintza bereziak.

Esleipen irizpideei dagokienez, parte hartzaile bakoitzak egindako eskaintza ekonomikoa baloratuko da.
Ezarritako prezioa -23.595,00 euro (BEZa barne)- berdintzen duenari O puntu emango zaizkio, eta
eskaintza ekonomikorik altuena egiten duenari 100 puntu.

Gainerako eskaintzak honako formularen arabera baloratuko dira:

Pb

Puntuaketa = ----------- x 100

Po

Pb= Balioesteko eskaintza ekonomikoa
Po= Preziorik altueneko eskaintza

Eskaintzaren bat ezarritako kopurutik beherakoa baldin bada, zuzenean baztertua izango da

Plegu Teknikoetan egin beharreko lanak nahikoa xehetasunarekin zehazten direnez, kontratua eskaintza
ekonomiko onena aurkezten duen enpresari esleituko zaio Baldintza Ekonomiko-Administratibo
Zehatzen agirian zehazten den esleipen prozedura jarraituz.

Eta hala jasota gera dadin dagokion ondorioetarako,

Oiartzunen, sinaduraren egunean.

